
Tabiiy fanlarda axborot texnologiyalari 

 RAQAMLI TEXNOLOGIYALAR VOSITASIDA O‘QUVCHILARNING 

BIOLOGIYA FANIDAN DARSDAN TASHQARI O‘QUV FAOLIYATINI 

FAOLLASHTIRISH MUAMMOLARI 

Shomurotova Xurshida Baxtiyorovna  

Navoiy davlat universiteti, O‘zbekiston 

Annotatsiya. Ushbu maqolada ta’lim jarayonida raqamli texnologiyalardan 

foydalanishga oid olib borilgan olimlarning ishlari tahlil etilgan. Shuningdek, umumiy 

o‘rat ta’lim maktablarida biologiya fanini o‘qitish samaradorligini oshirishda raqamli 

ta’lim texnologiyalaridan foydalanishga oid olimlarning ishlari o‘rganilgan hamda 

o‘quvchilarning darsdan tashqari o‘quv faoliyatini raqamli ta’lim texnologiyalaridan 

foydalanish muammolari keltirilgan. 

Tayanch so‘zlar: raqamli texnologiya, elektron ta’lim resurs, darsdan tashqari 

o‘quv faoliyat, motivatsiya, ijodiy qobiliyat.

 
ПРОБЛЕМЫ АКТИВИЗАЦИИ ВНЕКУРСНОЙ УЧЕБНОЙ 

ДЕЯТЕЛЬНОСТИ СТУДЕНТОВ ПО НАУКЕ БИОЛОГИЯ С ПОМОЩЬЮ 

ЦИФРОВЫХ ТЕХНОЛОГИЙ 

Шомуротова Хуршида Бахтиёровна  

Навоийский государственный университет, Узбекистан 

Аннотация. В данной статье анализируются работы ученых, связанные с 

использованием цифровых технологий в образовательном процессе. Кроме того, 

были изучены работы ученых по использованию цифровых образовательных 

технологий в повышении эффективности преподавания биологии в 

общеобразовательных школах, а также представлены проблемы использования 

цифровых образовательных технологий во внеклассной деятельности учащихся. 

Ключевые слова: цифровые технологии, электронный образовательный 

ресурс, внеклассная деятельность, мотивация, творческие способности. 

 
PROBLEMS OF ACTIVATION OF EXTRACURRICULAR 

EDUCATIONAL ACTIVITIES OF STUDENTS IN BIOLOGY SCIENCE WITH 

THE HELP OF DIGITAL TECHNOLOGIES  

Shomurotova Khurshida   

Navoi State University, Uzbekistan 

Abstract: This article analyzes the works of scientists related to the use of digital 

technologies in the educational process. In addition, the works of scientists on the use of 

digital educational technologies in improving the effectiveness of teaching biology in 

comprehensive schools were studied, and the problems of using digital educational 

technologies in extracurricular activities of students were presented. 

 Keywords: digital technology, electronic educational resource, outstanding 

creativity, motivation, creative abilities. 



“Elektron ta’lim” – “Электронное обучение” – “E-learning” December,  2024, No4, Vol. 5 ISSN2181-1199 

 

 228 

Kirish. Umumiy o‘rta ta’lim maktablarida o‘quvchilarning darsdan tashqari 

o‘quv faoliyatini takomillashtirish, modernizatsiyalash, raqamli texnologiyalar 

vositalari asosida tashkil etish, fanlarga oid didaktik materiallarni ishlab chiqish va 

ularni imkoniyatlaridan foydalangan holda o‘quv mashg‘ulotlari samaradorligini 

oshirish, o‘quvchilarda ijodkorlik qobiliyatlarini rivojlantirish masalalariga alohida 

e’tibor qaratilmoqda.   

Shu bois, umumiy o‘rta ta’lim maktablarida fanlarni, shu jumladan 

biologiya fanini o‘qitish samaradorligini oshirishda va o‘quvchilarning darsdan 

tashqari o‘quv faoliyatini faollashtirishda raqamli ta’lim texnologiyalardan 

foydalanishning shakl, usul va vositalarini takomillashtirishni taqozo etadi.  

Buning uchun dastlab, ta’lim jarayonini raqamli ta’lim texnologiyalari 

yordamida tashkil etishga oid olimlarning tadqiqotlarini tahlil etishni taqozo etadi. 

Adabiyotlar tahlili. Uzluksiz ta’lim tizimida raqamli texnologiyalarning 

joriy etish nazariyasi va amaliyotiga oid tadqiqotlar mamlaktimiz, Mustaqil 

Davlatlar Hamdo‘stligi va xorijda A.A.Abdiqodirov [1], L.F.Adriana [2], 

S.A.Andrew [3], S.L.Atanasyan [4], U.Sh.Begimkulov [5], Б.Дендева [6], 

Б.А.Кондратенко [7], Т.К.Клименко [8]  kabi olimlar tomonidan olib borilgan.  

Ushbu olimlarning tadqiqotlarida ta’lim jarayoniga masofaviy ta’limni joriy 

etish mexanizmlari, o‘quv jarayonida axborot-ta’lim muhitlaridan foydalanish 

nazariyasi va amaliyoti, uzluksiz ta’lim tizimida raqamli ta’lim texnologiyalardan 

foydalanish metodikasi, o‘quvchilarning fanga oid motivatsiyasini, ijodiy 

qobiliyatini oshirishda elektron ta’lim resurslaridan foydalanishga qaratiligan 

bo‘lib, biroq ularning ishlarida o‘quvchilarning fanlardan darsdan tashqari o‘quv 

faoliyatini faollashtirishda raqamli ta’lim texnologiyalardan foydalanishga e’tibor 

qaratilmagan.   

Umumiy o‘rta ta’lim maktablarida 40-45 daqiqa dars mashg‘ulotlari olib 

boriladi. Bunda o‘quvchi mavzularning ba’zi bir qismini o‘zlashtira olmasligi 

mumkin. Ushbu muammoni bartaraf etish uchun o‘quvchilarning darsdan tashqari 

o‘quv faoliyatini tashkil etish metodikasini takomillashtirish lozim [9]. Bu esa 

o‘quvchilarning darsdan tashqari o‘quv faoliyatida raqamli ta’lim 

texnologiyalardan foydalanish shakllarini takomillashtirishni taqozo etadi. 

Ushbu masalalar bo‘yicha mamlakatimiz va Mustaqil Davlatlar 

hamdo‘stligida U.K.Taylakov [10], A.B.Janzakov [11], J.A.ELmurodov [12], 

Y.A.Komenskiy [13] kabi olimlar tomonidan amalga oshirilgan. 

Yuqorida qayd etilgan olimlarning tadqiqotlarida umumiy o‘rta ta’lim 

makatbalarida matematika, informatika, geografiya fanlaridan o‘quvchilarning 

darsdan tashqari o‘quv faoliyatini tashkil etishda axborot texnologiyalari 

vositalaridan foydalanishga qaratilgan. Ammo ularning tadqiqotlarida 

o‘quvchilarning biologiya fanidan  darsdan tashqari o‘quv faoliyatini tashkil 

etishda raqamli ta’lim texnologiyalaridan foydalanishga e’tibor qaratilmagan. 

Bugungi kunda ta’lim oluvchini global tarmoq, televizor, kompyuter 

dasturlaridan foydalanish orqali axborotni idrok etishning yangi turi paydo 

bo‘lmoqda [14]. Umumiy o‘rta ta’lim maktabi o‘quvchilari uchun an’anaviy 

ma’lumot manbalari, masalan darslik yoki o‘qituvchining nutqi o‘z ta’sirini 

yo‘qotmoqda, bu esa o‘quv jarayoniga qiziqishning pasayishiga olib keladi. Agar 

o‘quvchilarning ta’lim va tarbiya jarayonini tashkil etishda raqamli ta’lim 

texnologiyalaridan foydalanilsa, ularda axborotlar  bilan ishlash qobiliyati oshiradi, 

mustaqil izlanish va ijodkorlik qobiliyati rivojlanadi. Shuningdek, o‘qituvchi va 

o‘quvchilar o‘rtasidagi munosabatlar o‘zgaradi, hamkorlik muhiti paydo bo‘ladi 

hamda muammoli evristik ta’lim va tabaqalashtirilgan o‘qitish, rivojlantiruvchi 

talablarga yo‘naltirilgan ta’lim muhiti hosil bo‘ladi.  

Shuning uchun umumiy o‘rta ta’lim maktablarida biologiya fanini o‘qitish 

samardorligini oshirishda va o‘quvchilarning darsdan tashqari o‘quv faoliyatida 

raqamli ta’lim texnologiyalaridan foydalanish mexanizmlarini joriy etish dolzarb 

muammolardan biri hisoblanadi. 

Bu borada mamlakatimizda, ya’ni umumiy o‘rta ta’lim maktablarida 

biologiya ta’lim va tarbiya jarayonini axborot texnologiyalari vositalari yordamida 

tashkil etish nazariyasi va amaliyotiga oid tadqiqotlar L.M.Qaraxonova [15],  

Sh.B.Xasanova [16], M.N.Ibodova [17]lar tomonidan amalga oshirilgan. 

Jumladan, L.M.Qaraxonova umumiy o‘rta ta’lim maktablarining 7-sinf 

biologiya fanini o‘qitishda elektron ta’limiy resurslardan foydalanish metodikasini 

takomillashtirishga doir izlanishlar olib borgan. Uning tadqiqotida 7-sinf biologiya 

fanini o‘qitishda elektron ta’lim resurslari tadbiqini integrativ yondashuv asosida 

tashkil etish xususiyatlari aniqlashtirilgan. Shuningdek, o‘quvchilarning 

biologiyaga oid xususiy kompetensiyalarni rivojlantirishga mo‘ljallangan metodik 

ta’minot ishlab chiqilgan hamda o‘quvchilar bilimini baholashda xalqaro 

standartlarga moslashtirish offline sinov va diagnostikasi takomillashtirilgan [15]. 

SH.B.Xasanova integrativ yondashuv asosida biologiya fani  o‘quvchilarda 

tayanch va fanga oid xususiy kompetensiyalarini shakllantirish metodikasiga oid 

izlanishlar olib borgan. Uning tadqiqotida  o‘quvchilarda  biologiyadan  tayanch  

va  fanga  doir  xususiy kompetensiyalarni  shakllantirish  bosqichlari axborot 

texnologiyalari vositalari asosida takomillashtirilgan hamda biologiya  fani  

o‘qituvchilarining  axborot  madaniyatini  rivojlantirish jarayonlari ta’limiy-

dasturiy vositalar tarkibiga integrallashgan testlar va korreksiyalash elementlarini 

kiritish asosida takomillashtirilgan [16]. 

M.N.Ibodova akademik litsey o‘quvchilarining biologiyadan mustaqil 

ishlarini tashkil etishda elektron ta’lim resurslardan fodalanish metodikasi 

takomillashtirishga oid tadqiqot ishlarini olib borgan. Uning tadqiqotida 

o‘quvchilarni mustaqil o‘quv faoliyatini axborot resurslari vositasida 

loyihalashtirish jarayoni elektron axborot muhitida ishlashga oid diagnostik va 

tashkiliy-texnologik komponentlar darajalari takomillashtirilgan hamda 

laboratoriya ishlarini mustaqil o‘rganishga yo‘naltirilgan axborot resurslari 

biologik jarayonlarga oid o‘quv materiallarini verbal, grafikli, animatsion 

ishlanmalarini ishlab chiqqan [17].  

Yuqorida qayd etilgan pedagogik tadqiqotlar umumiy o‘rta ta’lim 

maktablarida biologiya fanini o‘qitish samaradorligini oshirishda va 

o‘quvchilarning biologiyaga oid motivatsiyasini va ijodiy qobiliyatini  oshirishda 

va kompetentsiyalarini shakllantirishda elektron ta’lim resurslaridan, virtual ta’lim 

texnologiyalaridan foydalanish metodikasiga bag‘ishlangan bo‘lsa-da, ularning 

ishlarida o‘quvchilarning biologiya fanidan darsdan tashqari vaqtlarda raqamli 

ta’lim texnologiyalaridan foydalanish maxsus monografik tadqiq etilmagan.  

Shu bois, umumiy o‘rta ta’lim maktabi o‘quvchilarining darsdan tashqari 

o‘quv faoliyatida raqamli ta’lim texnologiyalari yordamida biologiya faniga oid 

motivatsiyasini va ijodiy qobiliyatini oshirish va biologik kompetentligini 

shakllantirish tadqiqotning dolzarbligini anglatadi. 

Buning uchun darsdan tashqari faoliyat dastlab darsdan tashqari o‘quv 

faoliyat tushunchasi, uning mohiyatiga oid fikrlarini umumlashtirib olishni taqazo 

etadi.  

Tadqiqot metodologiyasi. Darsdan tashqari o‘quv faoliyati – bu o‘qituvchi 

va ota-onalar tomonidan o‘quvchilarning darsdan tashqari turli xil faoliyat turlarini 

tashkillashtirish, ularning shaxsini ijtimoiylashtirish uchun zarur shart-sharoitlarni 

yaratishdir [11].   

Bizning fikrimizcha darsdan tashqari o‘quv faoliyat – bu o‘quvchilarning 

bo‘sh vaqtida fanni ilmiy-metodik manbalar va turli didaktik elektron o‘quv 

vositalar hamda global tarmoqning manzillarida joylashtirilgan ta’lim muhitlaridan 

foydalanib mustaqil o‘rganish jarayonidir. Keltirilgan ta’riflar asosida aytish 

mumkinki, o‘quvchilarning darsdan tashqari o‘quv faoliyatini samarali tashkil 

etishda raqamli ta’lim texnologiyalari muhim vosita bo‘lib xizmat qiladi.  

Bu borada I.A.Yuldoshevning ta’kidlashicha, “o‘quvchilarning mustaqil 

ta’limi mutaxassis kadrlarni tayyorlash bo‘yicha o‘quv jarayonining ajralmas qismi 

hisoblanadi. Bugungi kunda muhim vazifalardan biri - o‘quvchilarning darsdan 

tashqari vaqtlarida mustaqil ishlashini sifatli tashkil etishdan iboratdir. 

O‘quvchilarning darsdan tashqari vaqtlarida mustaqil ta’limni samarali tashkil 

qilish uchun elektron kurslar, elektron ta’lim tizimlari, video ma’ruzalar, veb-

seminarlar, elektron testlar va kabi axborot texnologiyalari vositalaridan 

foydalanish lozim” [18].  

U.M.Mirsanovning fikricha, umumiy o‘rta ta’lim maktablarida 45 daqiqa 

dars mashg‘ulotlari olib boriladi. Bunda o‘quvchi mavzularning ba’zi bir qismini 

o‘zlashtira olmasligi mumkin. Ushbu muammoni bartaraf etish uchun 

o‘quvchilarning darsdan tashqari o‘quv faoliyatini tashkil etish metodikasini 

takomillashtirish lozim. Bu esa o‘quvchilarning darsdan tashqari o‘quv faoliyatini 

axborot texnologiyalari vositalari yordamida tashkil etish shakllarini 

takomillashtirishni taqazo etadi [9]. 

Keltirilgan ta’riflar va olimlarning fikrlarini tahlil etish asosida aytish 

mumkinki, bugungi kunda umumiy o‘rta ta’lim maktabi o‘quvchilarining biologiya 

fanidan darsdan tashqari o‘quv faoliyatini tashkil etishda raqamli ta’lim 

texnologiyalardan foydalanishning zamoanaviy yonadshuvlarini ishlab chiqish 

muammolari mavjud. 

Tadqiqotimiz mavzusi ayni ushbu muammoga bag‘ishlanganligi uchun 

umumiy o‘rta ta’lim maktabi o‘quvchilarining biologiya fanidan bilim, ko‘nikma, 

malakalarini aniqlash maqsadida dastlab kuzatish ishlarini olib bordik. Kuzatish 

Navoiy shahridagi umumiy o‘rta ta’lim maktablarida o‘quvchilarning biologiya 

fanini o‘qitish jarayoni bilan bog‘liq. Kuzatish olib borilgan maktab biologiya fani 

o‘qituvchilari bilan darslarni o‘qitishga oid dars ishlanmalari va o‘quvchilarning 

darsdan tashqari vaqtini tashkil etish usullari ishlab chiqildi. O‘quvchilarning 

biologiya faniga oid bilim darajasini aniqlash uchun 10 dan ortiq darslar kuzatildi. 

Shuningdek, o‘quvchilarning darsdan tashqari vaqtini tashkil etish bo‘yicha ota-

onalar bilan suhbatlar va so‘rovnomalar o‘tkazildi. Kuzatish, suhbatlar va 

so‘rovnomalar 2023-2024- o‘quv yilida amalga oshirildi. Bunda o‘qituvchilar har 

bir darsni ijodiy yondoshuv, innovatsion texnologiyalar yordamida o‘tayotgani 

ma’lum bo‘ldi. Kuzatilgan umumiy o‘rta ta’lim maktablarida darslar 

kompyuterning taqdimot dasturlari va elektron ta’lim resurslaridan foydalanilib, 

o‘tilayotganligining guvohi bo‘ldik. Laboratoriya mashg‘ulotlarini tashkil etishda 

esa asbob-uskunalar va reaktivlarning yetishmasligi tufayli, ba’zi bir 

o‘quvchilarning fanga bo‘lgan tasavvurlari to‘liq shakllanmaganligi aniqlandi. 

Buning asosiy sababi o‘qituvchilarning faqatgina darslik bilan chegaralangan holda 

darslar tashkil etganligi ma’lum bo‘ldi. 

 Shuningdek, ota-onalar bilan olib borilgan suhbat va so‘rovnomalarga 

ko‘ra, o‘quvchilarning darsdan tashqari vaqtlarda ijtimoiy tarmoqlardan fanga 

talluqli bo‘lmagan videolarning tinglashi, turli o‘yinlarni o‘ynashi va sinfdoshlari 

bilan yozishmalar yordamida vaqtini samarasiz o‘tkazishi ma’lum bo‘ldi. 

Nazarimizda bu kabi muammolarning paydo bo‘lishiga ilmiy jihatdan asoslangan 

talablar va tamoyillarga mos raqamli ta’lim texnologiyalari yaratilmagani, ularning 

o‘quvchilarning darsdan tashqari  o‘quv faoliyatida qo‘llashga oid mexanizmni 

takomilashtirish zarurati borligi bilan izohlash mumkin.  

Tahlil va natijalar. Tadqiqotimizga oid normativ-huquqiy hujjatlarni, 

ilmiy-metodik manbaalarni hamda umumiy o‘rta ta’lim maktablaridagi mavjud 

o‘qitish holatini hamda o‘quvchilarning darsdan tashqari o‘quv faoliyatini tahlil   

natijasiga ko‘ra, o‘quvchilarning biologiya fanidan darsdan tashqari o‘quv 

faoliyatini tashkil etishga oid pedagogik muammoning yechimi quyidagi asosiy 

vazifalarning bajarilishiga bog‘liq ekanligi ma’lum bo‘ldi:  

 o‘quvchilarning global internet va ijtimoiy tarqmoqlardan foydalanish 

madaniyatini shakllantirish; 

 o‘quvchilarning biologiya faniga oid qiziqishini oshirishga mo‘ljallangan 

raqamli ta’lim texnologiyalarni ishlab chiqish va ularni tajriba-sinovdan o‘tkazish 

orqali umumiy o‘rta ta’lim maktabi ta’lim jarayoniga tadbiq etish; 

 biologiya faniga oid virtual ta’lim texnologiyalarni ishlab chiqish va 

ulardan o‘quvchilarning darsdan tashqari vaqtlarida foydalanish mexanizmlarini 

yaratish; 

 o‘quvchilarning darsdan tashqari o‘quv faoliyatida biologiyaga oid xorijiy 

axborot-ta’lim muhitlari, ta’lim portallari va ta’limga oid veb-saytlardan 

foydalanish usullarini ishlab chiqish; 

 biologiya faniga oid topshiriqlar kompyuter texnologiyalari yordamida 

bajarishga mo‘ljallangan bo‘lishi lozim; 

 biologiya faniga oid didaktik o‘quv vositalarni ishlab chiqishda mobil 

texnologiyalardan foydalanish mexanizmlarini o‘rgatish;  

 o‘quvchilarning biologiya fanidan o‘zini-o‘zi baholovchi onlayn 

muhitlardan foydalanish madaniyatini shakllantirish.  

Xulosa va takliflar. Shunday qilib, o‘quvchilarning biologiya fanidan 

darsdan tashqari o‘quv faoliyatini tashkil etishda raqamli ta’lim texnologiyalaridan 

foydalanishning shakl va usullarini yanada takomillashtirish lozim. Bunda 

o‘quvchilar biologiya faniga oid o‘quv materiallarni vizual shaklda o‘rganish va 

laboratoriya topshiriqlarini virtual laboratoriyalar yordamida bir necha bor 

tajribalar o‘tkazish imkoniyatiga hamda fanga oid hodisa va jarayonlarni virtual 

shaklda ko‘rishga, kuzatishga ega bo‘ladilar. Natijada, o‘quvchilarning ushbu 

fanga nisbatan yanada qiziqishi va motivatsiyasi oshadi. Shu bilan birga, 

o‘quvchilarning  bo‘sh vaqtini unumli o‘tkazishga, fikrlash doirasini yanada 

kengaytirishga hamda biologik tafakkurini rivojlantirishga yordam beradi. 

